
ᓄᓇᙳᐊᓕᐅᕐᓂᖅ ᑰᒡᔪᐊᖅ−ᑭᕙᓪᓕᖅ 
ᓱᓪᓗᑯᑖᖓᓂ 

 

ᖃᐅᔨᓴᖅᑎ ᒥᐊᓕ ᓵᓐᐳᐊᓐ−ᐱᐅᕆ, ᓄᓇᒥᒃ ᖃᐅᔨᓴᕐᓂᖅ ᑲᓇᑕᒥ  
 
ᓄᓇᓕᕆᓂᖅ ᐊᒻᒪ ᓄᓇᐅᑉ ᖃᓄᐃᓕᖓᓂᖓ ᑐᒃᓯᕋᐅᑕᐅᓯᒪᔪᖅ ᑰᒡᔪᐊᖅ−ᑭᕙᓪᓕᕐᒥ ᐃᒪᕐᒧᑦ ᐃᒐᓚᐅᔭᖅ (CKHF) −ᑯᑦ 
ᐊᑦᑕᑕᕐᕕᖓ, ᐃᓚᖏᑦ ᖃᐅᔨᒪᔭᐅᑦᑎᐊᙱᑦᑐᑦ ᐊᒻᒪ ᕿᒥᕐᕈᔭᐅᑦᑎᐊᙱᑦᑐᑦ, ᖃᐅᔨᓴᖅᑕᐅᔭᕆᐊᖃᖅᐳᑦ, 
ᓄᑖᙳᕆᐊᖅᑕᐅᓗᑎᒃ ᐃᓚᓕᐅᔾᔭᐅᓗᑎᒡᓗ ᑭᕙᓪᓕᕐᒥᐅᓄᑦ ᐱᓕᕆᑎᑦᑎᓗᑎᒃ ᒥᖅᓱᕐᓇᙱᑦᑐᒥᒃ, ᒫᓐᓇᓕᓴᕐᒥᒃ, 
ᐱᕕᒃᓴᕆᑎᑕᐅᔪᒥᒃ, ᓄᓇᙳᐊᒥᒃ ᐊᑦᑎᖕᓂᖅᓴᒥ ᓄᓇᕗᒻᒥ. ᑕᒪᓐᓇ ᐃᑲᔪᖅᑐᐃᓂᐊᖅᐳᖅ ᐱᓕᕆᐊᒃᓴᓂᒃ ᑕᒫᓂᓕᒫᖅ 
ᐊᕕᒃᓯᒪᓂᕆᔭᐅᔪᒥ ᑕᒪᒃᑯᐊ ᐊᑐᕈᓐᓇᕐᓃᑦ ᐅᔾᔨᕐᓇᖅᑐᒻᒪᕆᒃᑯᑦ ᐊᖏᒡᓕᒋᐊᖅᑎᑦᑎᓇᔭᖅᖢᑎᒃ, ᓯᕗᓂᒃᓴᒥᓗ ᓄᓇᒥᒃ ᐊᑐᕐᓂᕐᒧᑦ 
ᐋᖅᑭᒃᓯᒪᓕᖅᑎᑕᐅᔪᑦ ᑐᙵᕕᖃᑦᑎᐊᓕᕈᓐᓇᕐᒪᖔᑕ. ᑖᓐᓇ ᐱᓕᕆᐊᒃᓴᖅ ᑐᕌᒐᖃᖅᑐᖅ ᓂᒋᖅᐸᓯᐊᓂ ᓇᑉᐸᓪᓗᐊᖓᓂ CKHF 
ᐊᖅᑯᑎᖓᓂ, ᐊᑐᒐᒃᓴᐅᑦᑎᐊᙱᖦᖢᓂ, ᐸᓂᖅᑐᒻᒪᕆᐊᓗᖕᒥ ᓄᓇᖑᐊᖃᖅᖢᓂ (1969-1978), ᐊᑐᒐᔪᙱᑦᑐᖅ 
ᐊᑐᕈᓐᓇᐃᓪᓕᔪᖅ (K/Ar biotite) ᐊᕐᕌᒍᖏᑦ ᓄᖅᑲᖓᔾᔪᑕᐅᔪᑦ, ᐊᒻᒪ ᖃᐅᔨᒪᓂᖃᙱᖦᖢᓂ ᓱᓇᓂᒃ ᐃᓗᓕᖃᕐᒪᖔᑦ ᐃᒡᓗᔪᐊᑦ 
ᐃᓗᐊᓂ, ᐊᒻᒪᓗ ᐅᖓᑖᓄᑦ, ᓄᓇᓕᖕᓂ  
 
ᐊᐅᓚᑦᓯᕕᖓ ᓄᓇᒥᐅᑕᓕᕆᔨᒃᑯᑦ ᑲᓇᑕ ᐊᕕᒃᑐᖅᓯᒪᓂᐅᔪᓂ ᐱᓕᕆᐊᖑᔪᑕᐅᓱᐊᖅᑐᑦ ᑕᕝᕙᓂ ᐱᓕᕆᐊᒥ ᐅᑯᐊᖑᕗᑦ 

 ᐋᖅᑭᒋᐊᕐᓂᐊᕐᓗᒍ, ᓄᑖᙳᕆᐊᕐᓗᒍ, ᓴᖅᑭᑦᑎᓗᓂᓗ ᓄᑖᓂᒃ ᓄᓇᓕᕆᓂᕐᒥᒃ ᖃᐅᔨᒪᓂᐅᔪᓂᒃ ᖃᐃᖅᑐᖓᓂᒃ 
ᓯᕐᒥᖃᕐᓂᖓᓂᒃ ᐊᑦᑎᖕᓂᖅᓴᒥ ᓄᓇᕗᒻᒥ. 

 ᐱᑎᑦᑎᔪᒪᓂᕐᒧᑦ ᑐᑭᖃᑦᑎᐊᖅᑐᒥᒃ ᐃᓚᐅᑎᑦᑎᓂᐊᕐᓗᓂ ᐅᑭᐅᖅᑕᖅᑐᒥᐅᓂᒃ, ᐱᓗᐊᙳᐊᖅᖢᓂ ᒪᒃᑯᒃᑐᓂᒃ, 
ᐱᓕᕆᖃᑦᑕᖅᓯᒪᓂᑰᓂᕐᒥᒃ ᐃᓚᐅᓂᕐᒥᒡᓗ ᖃᐅᔨᓴᖅᑐᓕᕆᓂᕐᒥᒃ, ᐊᔪᖅᑎᑦᑎᔪᒪᙱᓐᓂᕐᒧᓪᓗ ᖃᐅᔨᒪᓂᐅᔪᓂᒃ 
ᐊᒥᖅᑳᖃᑎᖃᕐᓂᕐᒥᒃ ᖃᐅᔨᒪᓂᕐᒥᒡᓗ ᓴᖅᑭᑎᑦᑎᖃᑎᒌᖕᓂᕐᒥᒃ 

 ᓄᓇᓖᑦ ᐱᔪᓐᓇᕐᓂᖏᑦ ᓴᙱᒃᑎᒋᐊᕐᓗᒋᑦ ᑰᒡᔪᐊᖅ−ᑭᕙᓪᓕᖅ ᓱᓪᓗᑯᑖᖓᓂ ᓴᖅᑭᑦᑎᖁᑉᓗᒋᑦ ᓄᓇᒥᒃ 
ᖃᐅᔨᓴᕈᒪᓂᕐᒧᑦ ᐱᓕᕆᐊᖑᔫᓪᓗᐊᖅᑐᓂᒃ ᐊᒻᒪ ᐊᒃᓱᕈᕐᓇᖅᑐᓂᒃ ᐊᒃᑐᐊᓂᓕᖕᓂᒃ ᑐᒃᓯᕋᐅᑕᐅᓯᒪᔪᓄᑦ 
ᐊᐅᓚᔪᓐᓇᐅᑎᓄᑦ ᐱᕙᓪᓕᐊᑎᑕᐅᔪᓄᑦ. 

ᓯᓚᒥ ᐱᓕᕆᓂᕆᔭᐅᔪᖅ 2023−ᒥ ᐃᓚᖃᕐᓂᐊᖅᐳᖅ ᐱᕙᒌᔭᕐᓂᕐᒥᒃ ᑲᔪᓯᑎᑦᑎᓂᕐᒥᒡᓗ ᓄᓇᓕᖕᓂᒃ−ᑐᙵᕕᓕᖕᒥᒃ, 
ᖁᓕᒥᒎᓕᒃᑯᑦ−ᐃᑲᔪᖅᑕᐅᓪᓗᑎᒃ ᓄᓇᙳᐊᓕᐅᕐᓂᕐᒥᒃ ᑐᙵᕕᖃᖅᑎᑕᐅᓗᑎᒃ ᑎᑭᕋᕐᔪᐊᕐᒥ (ᓴᓇᑕᐃᓕᑦ ᒪᕐᕉᖕᓄᑦ) 
ᐊᕐᕕᐊᕐᒥᐅᓄᓪᓗ (ᐱᖓᓱᓄᑦ−ᓴᓇᑕᐃᓕᓄᑦ) ᑲᑎᖅᓱᖅᑕᐅᓯᒪᔪᑦ ᓄᓇᙳᐊᑦ ᐊᒻᒪᓗ ᓄᓇᓕᕆᓂᕐᒧᑦ ᐊᔾᔨᓕᐅᖅᓯᒪᔪᑦ ᑲᑎᖦᖢᒋᑦ 
ᖃᖓᑕᔪᓐᓇᐅᑎᓄᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᑕᕐᓂᐊᖅᐳᑦ ᓄᓇᓕᖕᓂᒥᖔᖅᑐᓂᒃ ᐋᖅᑭᒃᓯᖃᑎᒋᓇᓱᒡᓗᑎᒃ 
ᖃᓄᐃᓕᐅᕈᑕᐅᔪᒪᔪᓂᒃ ᓄᓇᒃᑯᑦ−ᓄᓇᙳᐊᓂᒃ ᐊᒻᒪ ᓄᑖᓂᒃ ᑎᑎᕋᖅᓯᒪᔪᓂᒃ ᑲᑎᖅᓱᖅᑕᐅᔪᓂᒃ. ᐃᓪᓕᓕᕆᓂᕐᒧᑦ 
ᓄᓇᙳᐊᓕᐅᕐᓂᖅ ᐃᑲᔪᖅᑕᐅᓂᐊᖅᑐᖅ ᐱᔪᒪᔪᓄᑦ ᐅᑭᐅᖅᑕᖅᑐᒥᐅᓄᑦ, ᑕᐅᑐᓪᓗᐊᑕᕐᓗᑎᒃ ᒪᒃᑯᒃᑐᓂᑦ 20-30 ᐊᕐᕌᒍᓄᑦ, 
ᖁᑦᑎᖕᓂᖅᓴᒥ ᐃᓕᓐᓂᐊᕐᕕᖕᒥ ᑭᒃᓕᓯᓂᐊᕈᑎᓄᑦ ᐃᓕᓴᐃᔨᑦ, ᓴᓇᙳᐊᖅᑎᑦ ᐅᔭᕋᒃᓯᐅᖅᑎᓪᓗ ᐱᑎᑕᐅᓂᐊᖅᑐᑦ ᓂᑭᑦᑖᕐᓗᑎᒃ 
ᐱᕕᒃᓴᓂᑦ ᐊᑭᓕᖅᑐᖅᑕᐅᓗᑎᒃ ᓄᓇᒥ ᐃᑲᔪᖅᑎᓄᑦ. ᓄᓇᙳᐊᓕᐅᕐᓂᖅ ᐃᓚᐅᑎᑦᑎᓂᐊᖅᑐᖅ ᖁᓕᓄᑦ ᐅᓪᓗᓄᑦ (30 ᐃᑲᕐᕋᑦ) 
ᖁᓕᒥᒎᓕᒃᑯᑦ ᐃᑲᔪᖅᑕᐅᓂᕐᒥ ᑎᑭᕋᕐᔪᐊᒥ (~ᓴᒡᒋᕆᕝᕕᒃ 2-12, 2023) ᐊᒻᒪ 10 ᐅᓪᓗᐃᑦ (30 ᐃᑲᕐᕋᑦ) ᐊᕐᕕᐊᓂ (~ᔪᓚᐃ 18-
30, 2023) ᑎᑎᕋᖅᓯᒪᔪᑦ ᑲᑎᑕᐅᔪᑦ ᑕᒻᒪᕇᒃᑯᑎᓂᒃ ᑎᒍᒥᐊᒐᕐᓂᒃ ᖃᕆᑕᐅᔭᕐᒧᐊᖅᑕᐅᑕᕐᓂᐊᖅᑐᑦ ᖃᐅᑕᒫᑦ ᐃᓕᔭᐅᓗᑎᒡᓗ 
ᓄᓇᙳᐊᓄᑦ ᑐᑭᓕᐅᖅᑕᐅᓂᕐᒧᑦ ᐊᒻᒪᓗ ᑭᒡᒐᖅᑐᖅᑕᐅᓂᕐᒧᑦ ᓄᑖᖑᓗᓂ ᖃᐃᖅᓱᒑᖑᓗᓂ ᓄᓇᙳᐊᖑᓗᓂ, ᓄᓇᓕᖕᓂ 
ᐃᑲᔪᖅᑎᒋᔭᐅᔪᑦ ᐃᑲᔪᕐᓂᐊᖅᖢᑎᒃ ᑎᑎᕋᖅᑎᓂᒃ. 

ᑖᓐᓇ ᓄᓇᓕᖕᓂ ᓄᓇᙳᐊᓕᕆᓂᖅ ᓴᓇᔭᐅᕙᓪᓕᐊᕗᖅ ᐅᖃᖃᑎᖃᕐᓂᒃᑐᑦ ᓯᕗᓪᓕᐅᖁᔭᐅᔪᓂᑦ ᑭᕙᓪᓕᕐᒥᐅᓂᑦ. 
ᐅᖃᖃᑎᖃᕐᓂᖅ ᐃᓚᐅᑎᑦᑎᓂᕐᓗ ᐱᒋᐊᓚᐅᖅᑐᖅ ᒪᓐᓃᑦ  ᔫᓂ  2022−ᒥ ᑎᑎᖅᑲᖃᕐᖢᑎᒃ ᖃᐅᔨᑎᑦᑎᓂᕐᒥᒃ ᐱᓕᕆᐊᒃᓴᒥᑦ 
ᐊᑐᕆᐊᕈᑎᖓᓗ ᓄᓇᖃᖅᑳᖅᓯᒪᔪᑦ ᐱᕙᓪᓕᐊᖃᑎᒌᒍᑎᖏᓐᓂ ᑭᐅᔭᐅᑦᑎᐊᓚᐅᖅᑐᑦ ᑲᑎᒪᔭᖅᑐᖅᖢᑎᒃ (ᑲᑕᒑᕆᕝᕕᒃ 2022−ᒥ) 
ᐊᕐᕕᐊᓂ  ᐊᒻᒪ  ᑎᑭᕋᕐᔪᐊᕐᒥ ᓯᓚᒥ ᐱᓕᕆᔪᒪᑉᓗᑎᑦ ᓴᒡᒋᕆᕝᕕᒃ 2023−ᒥ.ᓱᓕᕆᓂᐅᔪᑦ ᐊᑦᑐᐊᓂᖃᖅᑐᑦ ᑖᑦᓱᒧᖓ ᐱᓕᕆᐊᒧᑦ 
ᓴᓇᓯᒪᔪᖅ ᐊᑐᐃᓐᓇᐅᑎᑦᓯᓂᕐᒥᑦ ᑐᑭᖃᑦᓯᐊᖅᑐᓂᑦ ᐃᓚᒋᔭᐅᑎᑦᓯᓂᕐᒥᑦ ᐅᑭᐅᖅᑕᖅᑐᒥᐅᓂᑦ, ᐱᓗᐊᖅᑐᒥᑦ ᒪᒃᑯᑦᑐᓂᑦ, 
ᖃᐅᔨᒪᓂᖃᕐᓂᕐᒥᑦ ᐃᓚᒋᔭᐅᓂᕐᒥᓪᓗ ᖃᐅᔨᓴᕐᓂᕐᒧᑦ, ᐱᕕᖃᖅᑎᑦᓯᓂᕐᒥᓪᓗ ᖃᐅᔨᒪᓂᕐᒥᑦ ᖃᐅᔨᒪᓂᕐᒥᑦ ᓴᓇᖃᑎᒌᓐᓂᕐᒥᓪᓗ. 
ᑖᒃᑯᐊ ᓴᙱᑦᑎᒋᐊᕈᑕᐅᓇᓱᐊᖅᐳᑦ ᓄᓇᓖᑦ ᑰᒡᔪᐊᖅ−ᑭᕙᓪᓕᖕᒥᑦ ᐊᖅᑯᑎᖏᓐᓂᑦ ᐱᓕᕆᐊᖃᕐᓂᐊᕐᓗᑎᒃ ᓄᓇᒥᑦ 
ᖃᐅᔨᓴᕐᓂᑦᓂᑦ ᐊᒃᓱᕉᑕᐅᕙᒃᑐᓂᒡᓗ ᑐᕌᖓᔪᑦ ᓄᓇᐅᑉ ᐊᕕᒃᑐᖅᓯᒪᔪᑦ ᑐᒃᓯᕌᖏᓐᓄᑦ ᒪᑭᒪᐅᑎᒃᓴᓄᑦ ᐱᕙᓪᓕᐊᓂᖏᓐᓂᑦ. 


